     Министерствояслы да ведомствояслы колӧ ёся видзӧдны инвестиционнӧй проектъяс кадръясӧн могмӧдӧм бӧрся.

     Татшӧм тшӧктӧмсӧ сетісны Коми Республикаса Экономическӧй сӧвет бердын кадрӧвӧй политика, удж йитӧдъяс, удж видзӧм да йӧзӧс уджӧн могмӧдӧм юалӧмъяс кузя ведомствокостса комиссиялӧн заседание дырйи, кодӧс нуӧдіс  Коми Республикаса Юралысьӧс вежысь — сьӧм  овмӧсса министр Владимир Тукмаков.

      Кыдзи юӧртіс Республикаса экономика сӧвмӧдан министр Антон Фридман, Комиын уджалӧ экономикаын квалифицируйтӧм кадръясӧн  коланлунсӧ  прогнозируйтан  механизм. Тайӧ сетӧ позянлун вит вося кадколаст вылӧ тӧдмавны  колана ситуациясӧ да примитны ӧнія кадся удж рыноклӧн корӧмъяс дорӧ  уджсикасӧ велӧдан система бурмӧдӧм йылысь веськӧдлан решениеяс. 

      - Талун лоӧ тӧдчанаӧн артман прогнозлысь ногтуйсӧ  да збыльлунсӧ содтӧм, - тӧдчӧдіс А. Фридман. Та могысь министерствояс да ведомствояс водзӧ пуктӧма мог кадысь кадӧ нуӧдны ведомствокостса юкӧнъясын мониторинг  сы бӧрся, кыдзи найӧ могмӧдӧны инвестиционнӧй проектъяс кадръясӧн.

        - Быть колӧ, медым татшӧм прогнозыс вӧчсис уджсикасъяс да специальностьяс серти да меставывса ресурсъяс тшӧт весьтӧ кадръясын коланлун тупкан подувсӧ индӧмӧн, - тшӧктіс В. Тукмаков.

          Сійӧ сідзжӧ пасйис Коми Республикаса видз-му овмӧс да сёян-юан министерстволысь уджсӧ, кодлӧн эм нин таын ыджыд опыт. АПК предприятиеяс вылын  инвестиционнӧй проектъяс олӧмӧ пӧртігӧн кадръясын ӧнія да верктуя коланлун донъяліс  министрӧс вежысь Пётр Хоробрых. Мукӧд министерствояслы колӧ босьтны республикаса Видз-му овмӧс министерстволысь кадрӧвӧй политика кузя опытсӧ да ладмӧдны инвестиционнӧй проектъяс да инвесторъяс лӧсьӧдысьяскӧд кадрӧвӧй юалӧмъяс кузя йитӧдъяс.

       Экономика сӧвмӧдан министерстволы колӧ дасьтыны   уджалан ресурсъясын  коланлун кузя мониторинг нуӧдӧм вылӧ форма инвестиционнӧй проектъяслы уджсикасъяс да  квалификацияяс серти да ыстыны сійӧс министерстволӧн юкӧнъясӧ.   Видз-му овмӧс да сёян-юан министерство, Промышленность, транспорт да связь сӧвмӧдан министерство да Архитектура, стрӧитчӧм да коммунальнӧй овмӧс министерство водзӧ пуктӧма мог вӧльгым тӧлысь 1 лунӧдз нуӧдны веськыда юасьӧмӧн инвестиционнӧй  проектъяс планируйтысь организацияяслысь мониторинг. Чукӧртӧм юӧр подув вылын артмӧдасны инвестиционнӧй проектъяс олӧмӧ пӧртӧм вылӧ удж ресурсъясын коланлун петкӧдлысь юӧра подув да пыртасны колана вежсьӧмъяс экономикалы кадръясын коланлун серти шӧр прогнозӧ.

